
Отырысты Сайрам аудандық Қоғамдық кеңестің төрағасы
М.Есалиев ашып, жүргізіп отырды.

І. ТЫҢДАЛДЫ: М.Есалиев: Құрметті қоғамдық кеңестің кезекті отырысына қатысушылар! 
Отырысқа аудандық Қоғамдық кеңестің мүшелерінен 13 адам қатысып отыр, белгілі себептермен қатыспағандар саны 2. Қоғамдық кеңес мүшелері, мекеме және бөлім басшылары қатысып отыр. Отырысты бастауға толық негіз бар. 
Бүгінгі Қоғамдық кеңес отырысының КҮН ТӘРТІБІНЕ төмендегі  мәселелер енгізілді:
        1.Көлкент ауылдық округінің сыбайлас жемқорлықтың алдын алу және идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы алдын алу   туралы есебі.   
     Баяндамашы: Көлкент ауылдық округінің әкімі  Юлдашов Уткиржан
     2.Қайнарбұлақ ауылдық округінің сыбайлас жемқорлықтың алдын алу және идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы алдын алу туралы есебі.   
         Баяндамашы: Қайнарбұлақ ауылдық округнің әкімі  Дүйсебаев Есбол
     3.Құтарыс ауылдық округінің сыбайлас жемқорлықтың алдын алу және идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы алдын алу   туралы есебі.   
      Баяндамашы :Құтарыс ауылдық округінің әкімі  Керімбеков Мырзахан

          Төраға, М.Есалиев: Күн тәртібіне қосымша ұсыныстарыңыз бар ма? Егер ұсыныстарыңыз жоқ болса, бекітілсін десеңіздер дауысқа саламын.
           Қарсы? (Жоқ)
           Қалыс? (Жоқ)
          Енді отырыстың регламентін бекітіп алуымыз керек. Баяндамашыларға 10 минут, ал сұрақ пен ұсынысқа 3 минутқа дейін уақыт беріледі. Дауысқа саламын. 
           Қарсы? (Жоқ)
           Қалыс? (Жоқ)
 
Күн тәртібіндегі мәселелерді талқылауға көшеміз:
1)Баяндамашы: Көлкент ауылдық округінің әкімі  Юлдашов Уткиржан
Көлкент ауыл округінде  бүгінгі таңда  8 елдімекеннен тұратын 22915 мың халық саны бар, бір қатар ұлыстар мен ұлттардың қоныстанған мекені.
      Атап айтқанда: 3979 қазақ, 16828 өзбек, 56 татар, 26 тәжік, 12 күрді және     6 орыс ұлты бар. Барлығы  да бір шатырдың астында тату тәтті өмір сүріп келеді. Одан бөлек  әр ауылда өздерінің ауылдық чаттары бар (Ауыл билері, Көлкент ахли,  Ақсуабад хартлори, Көкпаршылар, Кәсіпкерлер, Имамдар т.б сол сияқты)  аталған чаттардың барлығын әр елдімекенге бекітілген әкімшілік қызметкерлері бақылау жасап, ұлтаралық, коммуналдық, тұрмыстық, отбасылық, жасөспірімдер арасындағы жағдай болсын, басқа да кикілжің наразылықтардың барлығына дер кезінде талдау жасалынып, бақылау жүргізіліп отырады. Ұлтаралық не өзге де наразылықтар туындап жатқан жағдайда ауыл әкімінің назарына жеткізіліп, одан әрі ұлтаралық наразылықты болдырмау мақсатында әр ауылдан ауыл белсенділерінен жасақталған  жұмысшы топқа хабар жеткізіліп, аталған мекен жайға дер кезінде мәселені ушықтырмай басу мақсатында жылдам жетіп барудың қимылы ұйымдастырылады. Қай елдімекенде жағдай орын алса, алдымен сол елдімекеннің ауыл биі не белсендісіне хабар беріліп, одан әрмен қарай жұмысшы жедел топ, сол маңайға жиналады. Мәселені зерделеп, мән жайды анықтап, жан жақты қарап,  ушықтырмай, сол аралықта шешудің жолын іздестіреді. Бүгінгі күнге дейін бұл тұрғыда өрескел жайыттар, құқық бұзушылықтар орын алмаған. Жұмысшы топтың  төрағасы Көлкент ауылдық округінің әкімі У.Юлдашев. Төраға орынбасары ауыл әкімінің орынбасары Қ.Әділбек топ мүшелері бір қатар ауыл билерімен толықтырылған 9 адамнан тұрады. 2023 жылдың желтоқсан айында. «Классик» мейрамханасында ауыл билері мен белсенділеріне арналған ұлтаралық тұрақтылық мақсатында мерекелік дастархан жайылып, ондағы мақсат ұлтар мен ұлыстардың қонақжайлылығын, бір біріне деген құрмет сыйын арттыру. Ондай іс-шара әр төл мерекелерде ескеріліп тұрады. 
2023 жылдың, жыл көлемінде  Түркістан облысының қоғамдық даму басқармасы «Қоғамдық келісім» КММ, Сайрам аудандық филиалының басшысы Б.Айтпаевтің  алғыс айту күнінен орай бекіткен іс шарасын негізге ала отырып, Көлкент ауыл округі әкімдігі осы бағытта іс шара жоспарын түзіп, аталған бағытта жұмыстар жүргізіп келеді. Айтар болсақ  әр ауылда атап өтілетін ұлттық ойынымыздың бірі «Көкпар» сайысы. Онда да қазақ, өзбек ұлттарының тұлғалары қызығушылық танытып, ұлттық салт дәстүріміздің өркендеуіне өрескел үлес қосуда. Ай сайын болсын не екі айда бір рет болсын тату тәтті, дәстүрлі түрде көкпар ойыны да ауқымды деңгейде қызығушылықпен  аталып өтілуде.
 2023 жылдың, 21 ақпан күні Көлкент ауыл округі М.Оразалиев елдімекені, орталық клубтың ауласында және ардагерлер алейясында бір қатар қоғам белсенділерінің,  ауыл тұрғындарының қатысуымен 69 дана ағаш көшеттері отырғызылды. Ағымдағы жылдың наурыз – сәуір айларында Көлкент елдімекеніндегі «Шатқал» саябағына да қоғам белсенділерінің қатысуымен    244 дана шырша, қарағай көшеттері отырғызылып, бастапқы егілген ағаштардың бұтақтары сиретіліп, түбін босату жұмыстары жүргізілген болатын. Осы құрамда сондайа-ақ ағымдағы жылдың мамыр айында Ханқорған елдімекеніндегі Ханордасы Абылайханның кесенесіне және «Ханқорған» шыңына бірқатар аудан көлеміндегі білім ошақтарының, яғни колледж студенттерінен құралған туристер келіп, тарихи құндылықтарды дәріптеу мақсатында арнайы «Елнұр ТВ» телеарнасының қатысуымен саяхат сапарлары қолға алынып,  бірқатар жұмыстар жүргізілді. 
     Ұлтаралық наразылық бойынша, 2022 жылдың маусым айында Ханқорған Қосбұлақ ауыл жастарының арасында, қызбалық, өрескелдік ашу ызаға бой алдырылған бір дерек анықталған болатын. Алайда ол іс дер кезінде жұмысшы топтың ықпалымен шұғыл қолған алынып тоқтатылған. Ал 2023 жыл көлемінде бұл тұрғыда ешқандай  дерек тіркелмеген. 

Дін істері саласы бойынша
              Көлкент ауыл округіне қарасты 8 елдімекен бар. Оның ішінде мемлекеттік  10 – ББМ және 1 жекменшік мектеп («Кемел Тоқаев атындағы жеке мектеб) жалпы 11 білім ошағы бар. 11 – ғибадат орындары  және               6 – намазхана  мен 1 – Көлкент  қайырымдылық мекемесі бар. Бүгінгі таңда терроризім мен діни экстремизімнің идеологиясы таралуына әсер ететін себептер мен жағдайлар бағытында ағымдағы жылдың наурыз және тамыз айларында Түркістан облыстық «Дін істер басқармасының» өкілі, теолог маманының және округіміздің бас имамының қатысуымен ауыл округіне қарасты білім ошақтарында  9 – 11  сынып оқушылары арасында «Экстремизм және терроризм, радикализм, фундаментализім, фанатизім ұғымдары» тақырыптарында семинар, түсіндіру жұмыстары жүргізіліп, жастарымыздың теріс ағымдағы  жат діннің жетегінде ілесіп кетпеуі, алдын алу шаралары және оның заң алдында жауапкершіліктің қатаң екендігі мен өздерінің ертеңгі болашақ өмірлеріне балта шабатындығы тұрғысында тереңінен түсіндіру жұмыстары жүргізілді. Одан бөлек ауыл округіміздің бас имамымен бірлесіп округімізге қатысты барлық елдімекендерде ауыл  жастарының арасында да осы бағытта теориялық жұмыстар жүргізілді. 
  1.Көлкент округі бойынша барлық елдімекендерді қосқанда ДДА жақтастары бүгінгі таңда 10 азамат тіркеліп отыр. Оның басым көпшілігі Қосбұлақ елдімекенінде 6 азамат, Ақсубад елдімекенінде 2 азамат, М.Оразалиев елдімекенінде 1 азамат және Көлкент елдімекеінде 1 азамат анықталды. Олардың барлығымен де кездесу ұйымдастырылып, теологтың көмегімен түсіндіру жұмыстары жүргізілді. (Ержан Абғалбек, Дарын Мубаров, Октам Абу Абдуррахманов) т.б сол сияқты  азаматтардың уағыздарын тыңдауға болмайтындығы ескертіліп, алдағы уақытта рұқсат етілмеген чаттарға мүлдем кірмеуі, олардың уағыздарын тыңдамау және  басқаларға таратпау жөнінде де қажетті мәліметтер берілді.   Аудандық ҰҚК өкілдерінің шақыртуымен, күдікті деп танылған азаматтардың шақыртылған жерлеріне келуін қамтамасыз етіп, келуден бас тартқандарын арнайы ауылымыздың учаскелік палиция қызметкерлерінің ықпалына жүгініп, жұмыстар жүргізіліп отырды. Тоқсан сайын кезең кезеңімен бүгінгі таңда 4 – рет  ауылымыздың барлық мешіт имамадарын шақыртып, арнайы кездесулер ұйымдастырылып, ДДА жақтастарының белең алмауы жағдайларын ескере отырып, алдын алу мақсатында арнайы мешіттерде, әсіресе жұма намазы уақытында жамағаттың көп жыйналуын негізге ала отырып, дыбыс құрылғылары арқылы, теріс ағымдағы жат діннің етегіне ілесіп  қалмаудың, алдын алудың, отбасында не басқа да орындарда  тәрбие-тәлім, имандылық бағыттың дұрыс түсінік берілуі жұма намазға жыйналған тұлғалардың осы насихатты өзге де адам көп шоғырланатын орындарда айта жүруімен қатар уағыздардың дұрыстығына ден қойылуы, басқа да азаматтардың  рұқсат етілмеген чаттарға кіріп кетпеуі мен қатар тиым салынған уағыздарды тыңдамауға,  сондай-ақ коментария не лайк басып,  оның таратылып кетуіне жол бермеу, сақтық шараларын басты назарда ұстауы жөнінде түсіндіру жұмыстары айтылып отырады. Сонымен қатар ауыл округіміздің Теспе елдімекені жол жиегінің бойына тыңдауға тыйым салынған уағызшлар тұрғысында да 4х2 размерде арнай банер ілінді және бұл бағытта жұмыстар назардан тыс қалмай жалғасын табуда. 
Сыбайлас жемқорлық туралы

          Көлкент ауылдық округі әкімі аппаратында бекітілген штат кестесі бойынша 11 мемлекеттік әкімшілік, 6 техникалық қызметші және М.Оразалиев ауылдық клубында 3 қызметкеріміз бар. Қазіргі таңда аппаратта 9 мемлекеттік және 9 техникалық қызметшілер жұмыс жасап Көлкент ауылдық округінің халқына қызмет көрсету үстінде. 
     2023 жылдың, жыл көлемінде 256 өтініш түсіп, 80 азамат  жеке қабылдауда болған. Оның ішінде 248 өтініш жеке тұлғалардан , 8 заңды тұлғалардан түскен. Оның ішінде 220 өтініш қанағаттандырылып, қалған 36 азаматқа түсіндіру жұмыстары жүргізіліп, хаттама түзілген.
     Ал 2022 жыл көлемінде  554 өтініш түсіп, 108 азамат әкімнің жеке қабылдауына жазылған.Оның ішінде жеке тұлға 547, заңды тұлғалардан 7 өтініш қабылданып, 456 өтініш қанағаттандырылып, қалған 85 азаматтың өтінішіне түсіндіру жұмыстары жүргізіліп, хаттама түзілген.
          Салыстырмалы түрде  2022 жылға қарағанда 2023 жылы азаматтардан түскен өтініштер 2 есе ге азайған.
       Сыбайлас жемқорлықты алдын алу шаралары бойынша,  әр айда бір рет құқықтық сабақ өтіліп, бүгінде 6 дана хаттама түзілген. Және ауыл округіндегі келеңсіз жағдайларды алдын алу бағытында ауыл округіне қарасты 7 елдімекен болса, сол елдімекендердің белсенділері мен ауыл билері арасында да ықтимал сыбайлас жемқорлықтарды болдырмау мақсатында жиналыстар өтіліп тұрады. Сонымен қатар Сыбайлас жемқорлыққа жол жоқ тақырыбында 2 дана Көлкент ауылындағы Үштөбе көшесі мен Теспе ауылындағы Қ.Жандарбеков көшесінің бойына банер және әкімшілік ғимаратта сыбайлас жемқорлыққа қарсы билборттар  ілінді. «Көлкент ауылдық округі әкімі аппараты» ММ-нің Сыбайлас жемқорлыққа қарсы стандартын бекіту туралы Көлкент ауылдық округі әкімінің 26.12.2022 жылғы №56 өкімі қабылданған. «Сыбайлас жемқорлықсыз қоғам құру әрбір азаматтың негізігі мақсаты» атты тақырыпта фейзбук әлеуметтік желілерінде  жарық көрді.
        А.Базарбай:
Төраға, М.Есалиев: Қоғамдық кеңес мүшелері баяндама қолдарымызда бар,  сұрақ жауапқа көшсек. Құрметті кеңес мүшелері! сұрақтарыңыз бар ма?

Төраға, М.Есалиев: Сұрақтарыңыз болмаса, Құрметті қоғамдық кеңес мүшелері. Баяндаманы назарға алып, қорытынды берілсін дегендеріңіз дауыс берулеріңізді сұранамын. Қарсы? Жоқ. Қалыс? Жоқ. 

         2)Баяндамашы:  Қайнарбұлақ ауылдық округнің әкімі  Дүйсебаев Есбол
      Ауылдық округі әкімінің аппаратында 12 – мемлекеттік  қызметшілер,                            2 – азаматтық  қызметкерлер және 5 – техникалық  персонал қызмет етеді.
      Қайнарбұлақ ауылдық округі  – 1972 жылы құрылған. 
Округ орталығы 1990 жылға дейін (Советское), 1990 жылдан бастап 2010 жылға дейін Көмешбұлақ ауылы деп аталған. Қазіргі атауы Қасымбек датқа ауылы 
         Ауылдық  округінде  халық саны – 12511 адам.
8 (сегіз) елді мекеннен тұрады Құрлық, Шіркін, Ошақты, Қасымбек датқа, Асыларық, Таскешу, Сарыарық жәнеТоған.

Сыбайлас жемқорлықтың алдын алу.
     Түркістан облысы әкімдігінің 2023 жылдың 6 наурызында бекіткен «Әртүрлі нысаналы топтар деңгейінде декомпазицияланған сыбайлас жемқорлыққа қарсы ақпараттық жұмыс жүргізу жөніндегі 2023 жылға арналған іс – шаралар  жоспарына сәйкес жұмыстар жүргізілуде.
Атап айтқанда: 
     1.Ауылдық округі аумағында 2 орында сыбайлас жемқорлық үшін жауапкершілікті түсіндіретін арнайы баннерлер ілінген.
     2.Ауылдық округі әкімінің және аппарат қызметкерлерінің БАҚ-та сыбайлас жемқорлықтың профилактикасы мәселелері бойынша авторлық мақалалары әр тоқсан сайын жариялануда.
     3.2023 жылдың басынан 2 рет ауылдық кітапханада сыбайлас жемқорлыққа қарсы мәдениетті қалыптастыруға бағытталған кітап көрмелері ұйымдастырылды.
     4.Азаматтарға құқықтық көмек көрсету мақсатында 2023 жылы 4 рет заңгерлер мен медиаторлардың қатысуымен тұрғындарды қабылдау шарасы өткізілді.
       Одан бөлек, Сайрам ауданы әкімдігінің «2023 жылы сыбайлас жемқорлық тәуекелдеріне ішкі талдауды ұйымдастыру» туралы 10.02.2023 жылғы №12 өкіміне сәйкес, «Сыбайлас жемқорлыққа қарсы іс-қимыл туралы» Қазақстан Республикасының  2015 жылғы  18 қарашадағы Заңының 8 бабы  5 – тармағына  сай, ауылдық округі әкімінің өкімімен  мекемеде ішкі талдау өткізуге жұмысшы топ құрамы бекітіліп, 2023 жылдың әр тоқсанында  ішкі талдау жүргізілді. 
Сонымен қатар, ауылдық округі әкімдігі аппаратының мемлекеттік қызметшілерінің қатысуымен әр апта сайын құқықтық сабақтар өткізіліп, қолданыстағы заң талаптары түсіндіріледі.
Ұлтаралық татулық.
Бүгінгі таңда ауылдық округте қоғамдық-саяси ахуал,  тұрақты. Ауылдық округінде түрік – 623, күрді – 438, әзірбайжан – 112,             орыс – 102, өзбек – 21 этнос өкілдері тұрады. Барлығы бір отбасындай, ауылы аралас, қойлары қоралас.
Ауыл аумағындағы барлық іс-шаралар, өзекті мәселелер ауыл билері, қоғамдық кеңес, ардагерлері, аналар кеңесі, депутаттар және көше комитетінің төрағаларымен бірлесе ақылдасып, қалыпты түрде шешіліп отырады.
Тұрғындардың ой – пікірлерін, ұсыныстарын тыңдау, ауылдағы өзекті мәселелерді анықтап, шешу  және қоғамдық саяси ахуалды бақылап отыру мақсатында «Ватсап» әлеуметтік желісінде 9 – чат  іске қосылған. 
Барлық чаттарға өзім қосылып, мониторинг жасап жауап беріп отырамын.
Аудан әкімінің бекіткен жоспарына сәйкес, ағымдағы жылдың                             12 айында жоспарға сәйкес 32 рет, тұрғындардың шақыруы бойынша жоспардан тыс 22 рет, жалпы  54 рет тұрғындармен кездесу өткізілді.
Сонымен қатар қазіргі уақытта көпке белгілі «Қайнар Астық» ӨК мәселесі бақылауға алынып, мәселелері рет-ретімен өз шешімін табуда. Атап айтқанда: 2023 жылдың наурыз айында аудандық соттың шешімімен халыққа тиесілі  61 жер телімдері қайтарылды. Ал қалған бөліктері қазіргі кезде соттың қарауында.



Діни экстремизмге жол бермеу
       Бүгінгі таңда ауылдық округінде жалпы саны 9 мешіт орналасқан. Аталған мешіттерде облыстық дін істер басқармасы тарапынан тағайындалған имамдар қызмет етеді.
      Округте деструтивті діни ағымдардың жақтаушысы деген күдікке ілінген                     14 азаматтар анықталып, аудандық ішкі саясат бөлімі мен ауылдық округі әкімдігі біресе арнайы теолог мамандармен ұдайы түрде кездесулер және тиісті түсіндіру жұмыстары жүргізіліп, нәтижесінде қазіргі кезде аталған азаматтар қалыпты жағдайда өмір сүруде.
Шет елде діни білім алушылар да, шет елде діни білім алып келгендер де жоқ. Ауыл мешіттерінде діни экстремизімге бағытталған уағыздар айту фактілері орын алған емес, аулдағы деструктивті теріс ағымды жақтайтындар арасында да ондай уағыз айтушылар жоқ. Сырт келбеті деструктивті теріс ағымды жақтаушылар қатарына тартылғандар, жастар арасынан бой алдырушылар, тұрғындардың радикалдануына алып келетін себептер мен жағдайлар анықталған жоқ.

Жасөспірімдер арасындағы құқық бұзушылықты  алдын алу бойынша атқарылған жұмыстар.

	Ауылдық округінде 12511 халықтың  4781 – і  кәмелет жасына толмаған жасөспірімдерді құрайды. Жасөспірімдер арасында қылмыстың алдын алу, оны болдырмау мақсатында ауылдық округі әкімі аппараты округ аумағындағы мектеп мұғалімдерімен бірлесіп, учаскелік инспектордың қатысуымен апта сайын түнгі рейдтер ұйымдастырылуда.Нәтижесінде жастар мен кәмелетке толмағандар арасында  2023 жылдың қорытындысы бойынша құқық бұзушылық фактілері орын алмаған.
      Сонымен қатар, ауылдық округі әкімдігінің ұйымдастыруымен жастарды округ аумағында өтетін іс – шараларға қатысуына жағдайлар жасалып, жұмыстар атқарылуда. Мәселен өткен жылы ауыл жастарының қатысуымен бірнеше рет футболдан жарыстар өткізіліп, мерекелік іс-шараларға белсене қатысқан.
Осы орайда  ауыл жастарының өтініштеріне сай, жастарды спортқа балу, бос уақытты тиімді пайдалану мақсатында биыл Қасымбек Датқа ауылында мәдениет үйі мен спорт үйірмелерін ашу мақсатында ауылдық округі әкімдігі тарапынан жер телімі қарастырылып, тиісті жұмыстар жүргізілуде.

          Төраға, М.Есалиев: Қоғамдық кеңес мүшелері сұрақ жауапқа көшсек. Құрметті кеңес мүшелері! сұрақтарыңыз бар ма?

          Төраға, М.Есалиев: Сұрақтарыңыз болмаса, Құрметті қоғамдық кеңес мүшелері. Баяндаманы назарға алып, қорытынды берілсін дегендеріңіз дауыс берулеріңізді сұранамын. Қарсы? Жоқ. Қалыс? Жоқ. 
           


[bookmark: _GoBack] 3)Баяндамашы: Құтарыс ауылдық округінің әкімі  Керімбеков Мырзахан 
Мемлекет басшысы Қасым Жомарт Тоқаев өзінің «Сындарлы қоғамдық диалог – Қазақстанның тұрақтылығы мен өркендеуінің негізі» атты халыққа Жолдауында «Халық үніне құлақ асатын мемлекет» тұжырымдамасы туралы бастама көтеріп, оның барлық азаматтардың өтініштеріне жедел және тиімді әрекет етуге бағытталуы тиіс екенін атап өткен болатын. 
Сондықтан мен Құтарыс ауылдық округінің әкімі ретінде бүгін сіздердің алдарыңызда Қазақстан Республикасының «Қоғамдық кеңестер туралы» Заңының 5 – бабына  сәйкес, Сыбайлас жемқорлыққа карсы ic – қимыл мәселелерін зерделеу және үйлестіру жөніндегі комиссияның мемлекеттік және жергілікті атқарушы орган басшыларының сыбайлас жемқорлықтың алдын алу және идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық жайлы алдын алу жұмыстары туралы ауылдық округі бойынша соңғы бір жылда атқарылған жұмыстар мен алда тұрған өзекті мәселелерді шешу жолдарына  тоқталып өтсем деймін.	 
1. Қазақстан Республикасының «Сыбайлас жемқорлыққа қарсы іс-қимыл туралы» 2015 жылғы 18 қарашадағы Заңы сыбайлас жемқорлыққа қарсы           іс – қимыл саласындағы қоғамдық қатынастарды реттейді және Қазақстан Республикасында сыбайлас жемқорлыққа қарсы саясатты іске асыруға бағытталған. Жемқорлық – қоғамдық дерт. Сондықтан онымен күресті тек Үкімет пен мемлекеттік құзырлы органдардың міндеті деп қарамай, Қазақстан Республикасының әр азаматы өз борышы санауы керекпіз.
	Құтарыс ауылдық округі аумағында "Сыбайлас жемқорлыққа қарсы       іс – қимыл туралы" Заңның 24 – бабының 3 – тармағына  сәйкес сыбайлас жемқорлықтың куәгері немесе құрбаны болған жағдайда бұл туралы сыбайлас жемқорлыққа қарсы қызметтің call – орталығына ұялы немесе стационарлық телефоннан 1424 тегін нөмірі бойынша қоңырау шалу, оның консультанттары одан арғы қадамдар туралы толық түсінік береді не сыбайлас жемқорлық фактілерінің жолын кесу үшін дереу әрекет етуді қамтамасыз ететіні туралы халық арасында ақпараттар таратылып, сыбайлас жемқорлық үшін жауапкершілікті түсіндіретін материалдар дайындалды.
          2023 жылы елді мекендердің орталық  Абай, С.Тәжітаев, Жамбыл көшелерінде сыбайлас жемқорлыққа қарсы мәдениетті қалыптастыруға бағытталған баннерлер,  плакаттар орналастырылды.
          Сыбайлас жемқорлыққа қарсы  мәдениетті қалыптастыру бағытында ауыл әкімінің тоқсан сайын ауыл округі тұрғындарымен кездесулеріне арналған жиналыстарында айтылып, сонымен қатар әлеуметтік парақшаларда  сыбайлас жемқорлыққа қарсы  бейнероликтер жарияланды.
          Осыған орай «Құтарыс ауылдық округі әкімінің аппараты» мемлекеттік мекемемізде сыбайлас жемқорлыққа қарсы тоқсан сайын ішкі талдау анықтамалары жүргізіледі. Сыбайлас жемқорлықтың алдын алу мақсатында ауылдық округі әкімдігінің ғимаратында «Өзіне – өзі  қызмет көрсету» бұрышы ұйымдастырылған. Аталған бұрыш персоналды  компьютер, принтер, видеокамера, микрофон, жеке куәлікті оқитын кардридермен қамтамасыз етілген. Бұрыш арқылы халық мемлекеттік көрсетілетін қызметтерді, қажетті анықтамаларды аудан орталығына бармай-ақ, өздерінің электрондық цифрлық қолтаңбалары арқылы тегін қызмет алуда. 2022 жылы 500 – ге жуық адам пайдаланған болса, 2023 жылы 800 – ге жуық адам тиісті қызметтерін алды. Мұнан басқа қызметтер де, атап айтқанда жеке тұрғын үй құрылысы үшін жер телімдерін алу үшін жеке тұлғалардың арыздары «egov» қосымшасы арқылы электронды түрде тіркеліп, кезектіліктің ашықтығы ай сайын жаңартылып, ауыл округі әкімдігі ғимаратының фойэсінде ілініп тұрады.  
          Сыбайлас жемқорлықты болдырмау мен алдын алудың ең алғашқы нүктесі жастарды бала кезінен тәрбиелеу болып табылатындықтан, барлық білім беру мекемелерінде жемқорлықты болдырмау мен алдын алуға арналған іс-шаралар өткізіліп, ресми әлеуметтік парақшаларда  жарияланды.
          Құтарыс ауылдық округінің кітапханасында 2023 жылдың 27 ақпан күні «Жемқорлықсыз қоғам жақсылыққа жетелейді» атты кітап көрмесі ұйымдастырылды. Көрменің мақсаты: Жемқорлықтың пайда болу себептерін және қоғамға келтірілген зиянды түсіндіру арқылы сыбайлас жемқорлыққа теріс көзқарасты қалыптастыру, ар – намыс пен адалдықтың, беделдің және сыбайлас жемқорлыққа қарсы күрестің маңыздылығын сезіну. Қөрмеге Қазақстандағы сыбайлас жемқорлық деңгейі, сыбайлас жемқорлықтың салдары, сыбайлас жемқорлықтың қоғам өмірінің түрлі салаларына тигізетін кері әсері туралы айтылған басылым беттеріңдегі материалдар, заңдар ҚР жәңе әдебиеттер қойылды.
         Сонымен қатар, Құтарыс ауылдық округ тұрғындарының сыбайлас жемқорлыққа қарсы мәдениетін қалыптастырып, азаматтарға құқықтық көмек көрсету мақсатында 3 тоқсанда кең ауқымды акция ұйымдастырылды. 
          Ашық форматтағы бас қосуға жиналғандардың басым бөлігі  жер, су, газ мәселесіне қатысты әңгіме қозғады. Тұрғын үй жайы да назардан тыс қалмады.
          Әр аптаның дүйсенбі немесе сейсенбі күндері өтетін ауылдық округі әкімінің лездемелерінде сыбайлас жемқорлыққа жол бермеу, мемлекеттік қызмет көрсету барысында мейлінше ашықтықты қалыптастыру мәселелері ауылдық округі әкімдігінің қызметкерлеріне қатаң түрде тапсырылып, бақылауға алынған. Соның нәтижесінде соңғы 10 жылдың көлемінде заң бұзушылықтарға жол берілмей, сыбайлас жемқорлықтың белгілерін анықтайтын фактілер анықталған жоқ.
2.Ел бірлігі қашанда ең басты құндылық болып саналған.                            Ата – бабаларымыз  халқымыздың татулығы мен тұрақтылығына ерекше мән берген. Бұл нәрселерді бәрінен биік қойған. 
          Осыған орай, мен осы округтің тумасы ретінде ауыл әкімі болып сайланғаннан бері округіміздегі тұрғындармен бірге сөзіміз де тірлігіміз де  ұштасып жатқанына ризамын. Осының басы қасында қазақи идеология, яғни ішкі саясатымыздың басты қағидасы – ауызбіршілік пен татуластықтық, толеранттық ролдің көрінісі күннен-күнге нығайып келе жатқандығын байқауға болады: 
          Округімізде халық саны – 5827 құрайды. 
          Негізінен сан жағынан көп екі ұлт өкілдері: 5364 қазақтар – 92,4     пайызын, 415 күрділер – 4,6 пайызын және қалған 3,0 пайызын құрайтын басқа 5 ұлт өкілдері бір үйдің мүшелері секілді қоян-қолтық араласып, өмір сүруде. Қандай да бір саяси толқулар немесе қарулы қақтығыстар орын алып жатса да ел бірлігін ойлап, ішкі дүниеміздің тұтастығын көксеп жүрген азаматтар екенімізге қуаныштымын. 2007 жылы «Ақсақалдар алқасы» ұйымы құрылып, оның құрамына күрді ұлтының өкілдері тартылды, бірнеше мәселелер осы алқаның қарауында оң шешімдерін тапты. 2021 жылдан бастап құрамында 9 адамы бар ұлтаралық татулықты сақтау, сондай – ақ кез келген кикілжің оқиғаларды болдырмау, олардың алдын алу және жол бермеу бойынша жұмысшы топ құрылып, жыл сайын жалпы жиналысында бекітілген жұмыс жоспарына сәйкес тиісті жұмыстарын атқарып келеді.
          Соңғы үш жыл көлемінде «Алғыс айту күні» мерекесі аясында ауылдық ардагерлер саябағында ауылдық округі әкімдігінің ұйымдастыруымен күрді ұлтының өкілі, ауыл ақсақалы Надир Исмаилов пен «Авангард» учаскесінің тұрғыны Хамза Исмаиловтар бастаған күрді диаспорасы мерекелік дастархан жайып, Қазақ халқына деген алғыстарын білдіріп, концерттік бағдарламалар ұсынып келеді. Наурыз мерекесінде ұлттық тағамдарын дайындап, дастархан жайып, біртұтас халық ретінде бірге мерекелеп келеді. Нәтижесінде ұлтаралық жанжал, келіспеушіліктер орын алған емес.
          Барлық хабарламалар, атқарылған жұмыстардың нәтижелері, Ел Президентінен бастап Үкіметіміз бен барлық деңгейдегі әкімдердің тапсырмаларының мерзімінде орындалуы әлеуметтік желілерде, өзімнің фейсбук желісіндегі жеке парақшамда, ауылдық әкімдігіміздің осы желідегі парақшасында, ватсаптағы ауыл чаттарында кеңінен жарияланып отырады, бұл дегеніміз билік пен халықтың арасындағы байланысты нығайтып, тұрғындардың  ұсыныс-пікірлеріне құлақ асып, нәтижелі жұмыс жүргізу болып табылады.
         Округімізден шыққан республикаға танымал азаматтардың бейнелері мен елеулі еңбектерін паш ететін, кейінгі ұрпаққа үлгі – өнеге болатын баннерлер ілінді.  
2. Дін саласындағы мәселелер де өз кезегімен тиісінше жүргізілуде, 
округ бойынша 4 мешіт жамағатқа қызмет етуде. Имамдар арнайы бұйрықтарға сәйкес тағайындалған. Құтарыс елді мекеніндегі «Бәйдібек ата» мешітінің имамы Арыстан Оспанов ауданның бас имамы болып тағайындалып, ауыл мешіттерінде дәстүрлі діни ағымды жақтаушылар саны артып  келеді. 
        Округ бойынша жастар арасында дәстүрлі емес деструктивті теріс ағымды жақтайтындар жоқ, тіркелмеген. 
        Сырт келбеті деструктивті теріс ағымды жақтайтын 8 отбасы бар еді, ауылдық округі әкімі аппарты тарапынан арнайы теолог мамандармен кездесулер және тиісті түсіндіру жұмыстары жүргізіліп, нәтижесінде сырт келбеті деструктивті теріс ағымды жақтайтын бес отбасы арнайы тіркеуден алынды, оның ішінде басқа аймаққа үш отбасы қоныс аударды, дегенмен екі отбасы және бір үйленбеген азамат әлі де  деструктивті теріс ағымды жақтаушы ретінде арнайы тіркеуде қалып отыр. Шет елде діни білім алушылар да, шет елде діни білім алып келгендер де жоқ. Ауыл мешіттерінде діни экстремизімге бағытталған уағыздар айту фактілері орын алған емес, аулдағы деструктивті теріс ағымды жақтайтындар арасында да ондай уағыз айтушылар жоқ. Сырт келбеті деструктивті теріс ағымды жақтаушылар қатарына тартылғандар, жастар арасынан бой алдырушылар, тұрғындардың радикалдануына алып келетін себептер мен жағдайлар анықталған жоқ.
        Жасөспірімдер арасында қылмыстың алдын алу, оны болдырмау мақсатында ауылдық округі әкімі аппараты округ аумағындағы үш орта мектептің мұғалімдерімен бірлесіп, учаскелік инспектордың қатысуымен ай сайын түнгі рейдтер ұйымдастырылуда. Жастар мен кәмелетке толмағандар арасында 2023 жылдың барысында құқық бұзушылық фактілері орын алған жоқ. Кәмелетке толмағандар комиссиясында арнайы тіркеуде тұрғандар да жоқ. 
        Алайда, ел бірлігі мен тірлігін жандандыратын, келеңсіз оқиғалардың алдын алатын, жастар арасында қылмыстың жолын кесетін, жас отбасылар арасында екі жастың сыйластығы, жұптарының берік болуы, қазақи              салт – дәстүрлерді қалыптастыратын, мектеп жасындағы бүлдіршіндерге таза отбасылық тәрбие беретін қоғамдық институттарымыз  кем: атап айтар болсақ, «Ақсақалдар алқасы» ұйымы бар еді, соңғы екі жылда бір де бір отырысы өткізілмеді. Ал, «Әкелер мектебі», «Әжелер алқасы», Әйелдер кеңесі, Жастар саясатын жүзеге асыратын «Жастар қанаты» ұйымдары бар болса да қағаз жүзінде қалып отыр. 
          Осы орайда, мен жұмысымның негізгі бағыттарының бірі ретінде осы ұйымдарды жандандырып, мүшелерін қайта саралап, әр үш айда отырысын өткізіп, округтің ішкі-сыртқы саясаты мен басқа да мәселелерді қарастыруды қолға алып отырмын. Жалғыз мектептегі тәрбие жұмысына қарап отырмай, әр ауылда, әр көшеде, әр үйде нақты ұлттық нақышта тәрбие беріп, оны жаңағы ұйымдармен ақылдасып отыруға мүмкіндігіміз бар. Егер де осы айтылған ішкі саясат мәселелерінің 50 – 60 пайызының шешімін тапсақ, округіміздің әлеуметтік саласындағы көптеген күрмеуі түйінделген мәселелер шешімін тапқан болар еді.

  Төраға, М.Есалиев: Қоғамдық кеңес мүшелері қолымызда мәлімет бар, сұрақ жауапқа көшсек. Құрметті кеңес мүшелері сұрақтарыңыз бар ма?
          Төраға, М.Есалиев: Сұрақтарыңыз болмаса, Құрметті қоғамдық кеңес мүшелері. Баяндаманы назарға алып, қорытынды берілсін дегендеріңіз дауыс берулеріңізді сұранамын. Қарсы? Жоқ. Қалыс? Жоқ. 
















ҚОРЫТЫНДЫ:

         Сайрам аудандық Қоғамдық кеңесі  ШЕШІМ  ЕТТІ:

        1.Көлкент ауылдық округінің сыбайлас жемқорлықтың алдын алу және идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы алдын алу   туралы есебі.   
       2.Қайнарбұлақ ауылдық округінің сыбайлас жемқорлықтың алдын алу және идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы алдын алу туралы есебі.   
      3.Құтарыс ауылдық округінің сыбайлас жемқорлықтың алдын алу және идеология саласындағы ұлтаралық татулық, діни экстремизмге жол бермеу, жасөспірімдер арасындағы бұзақылық  жайлы алдын алу   туралы есебі.   

